АГААРЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСӨЛД ХИЙСЭН ЗАРДЛЫН ТООЦООНЫ ТАЙЛАН

АГААРЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСӨЛД ХИЙСЭН ЗАРДЛЫН ТООЦООНЫ ТАЙЛАН

Агаарын тухай хуульд нэмэлт, өөрчлөлт оруулах тухай хуулийн төсөл, түүнийг дагалдан гарах бусад хуулийн төслийг
 хэрэгжүүлэхтэй холбогдон гарах зардлыг Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “аргачлал” гэх/-ын дагуу тооцлоо.

Уг аргачлалд заасан журмын дагуу зардлыг төрийн байгууллагын зардал, хуулийн этгээдийн зардал, иргэнд үүсэх зардал гэсэн гурван төрлөөр тооцдог болно. 
Агаарын тухай хуульд нэмэлт, өөрчлөлт оруулах тухай хуулийн төслөөр нийтлэг байдлаараа иргэн, хуулийн этгээд, төрд шинэ чиг үүрэг нэмэх, шинээр үүрэг хүлээлгээгүй, төрийн байгууллагад захиргааны зардал үүсгэхээр зохицуулалт байхгүй байна.

Харин уг хуулийн төслийг дагалдан гарах Агаарын бохирдлын төлбөрийн тухай хуульд өөрчлөлт оруулах тухай хуулийн төслөөр агаарт бохирдол гаргах эх үүсвэр хэрэглэж байгаа иргэн гэдгийг цомхтгон өрхөөс агаарын бохирдлын төлбөр авахаар зохицуулсан байгаа нь иргэнд
 тодорхой ачаалал үүсгэх боломжтой байгаа тул аргачлалд заасны дагуу хуулийн төслийн зохицуулалтаар орж байгаа үүргийг хэрэгжүүлэхтэй холбогдон гарах зардлыг тооцсон болно. 
Мөн Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийн 2 дугаар зүйлээр “Агаарын бохирдлын эсрэг сан”-д зориулан ажлын алба байгуулж болохоор тусгасан гэж үзэн улмаар шууд гарах зардал буюу зардлын тооцоог гагцхүү төрийн байгууллагад
 үүсэх ачааллаас тооцон гаргасан. Өөрөөр хэлбэл, хуулийн төслөөр шинэ хэм хэмжээ тогтоож, төрийн байгууллагад шинэ чиг үүрэг нэмэх, шинэ үүрэг хүлээлгэснээр тухайн төрийн байгууллагын зүгээс хийх ажиллагааны төрөл, тоо нэмэгдэх нь хүний нөөц, материаллаг зардлыг шаардах юм.
НЭГ. АЖ АХУЙ НЭГЖ, БАЙГУУЛЛАГАД ҮҮСЭХ ЗАРДАЛ

Хуулийн төслөөс

	АГААРЫН БОХИРДЛЫН ТӨЛБӨРИЙН

ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ

1 дүгээр зүйл.Агаарын бохирдлын төлбөрийн тухай хуулийн 4 дүгээр зүйлийн 4.1.6 дахь заалт, 4.5 дахь хэсгийн “иргэн” гэснийг тус тус хассугай.



	4 дүгээр зүйл.Агаарын бохирдлын төлбөр төлөгч, түүнийг бүртгэх
 4.1.Дoр дурдсан иргэн, аж ахуйн нэгж, байгууллага агаарын бохирдлын төлбөр төлөгч байна:

4.1.6.агаарт бохирдол гаргах эх үүсвэр хэрэглэж байгаа иргэн, аж ахуйн нэгж, байгууллага.


Дээрх зохицуулалтаар агаарт бохирдол гаргах эх үүсвэр хэрэглэж байгаа бүх иргэнд агаарын бохирдлын төлбөр төлөх үүргээс чөлөөлөгдөж байна. Монгол Улсын санхүүгийн байдал тааруу байгаа өнөө үед иргэнээс агаарт бохирдуулсны төлбөр авах нь боломж муу байна. Мөн Агаар, орчны бохирдлыг бууруулах үндэсний хөтөлбөр нь 2 үе шаттай хэрэгжсэнээр цахилгааны хүчин чадлыг нэмэгдэж, дулаан алдагдлыг багасган, орон сууцны хөтөлбөр хэрэгжсэнээр иргэд түүхий нүүрс хэрэглэх хандлага 2025 он гэхэд буурна гэж тооцсон. 
АШИГЛАСАН МАТЕРИАЛЫН ЖАГСААЛТ

Хууль тогтоомж, хууль тогтоомжийн төсөл, Засгийн газрын тогтоол, тушаалын жагсаалт:

1.Агаарын тухай хууль. 2012 он;
2.Засгийн газрын тусгай сангийн тухай хууль. 2006 он;

3.Агаарын бохирдлын төлбөрийн тухай хууль.2010 он;

4.Татварын ерөнхий хууль.2008 он;

5.Хөдөлмөрийн тухай хууль;

6.Агаарын тухай хууль нэмэлт, өөрчлөлт оруулах тухай хуулийн төсөл, 2016 он, ХЗДХЯ;

7.Агаарын тухай хуульд нэмэлт, өөрчлөлт оруулах тухай хуулийн төслийн үзэл баримтлал, танилцуулга, 2017 он, БОАЖЯ
8.Агаарын тухай хуульд нэмэлт, өөрчлөлт оруулах тухай хуулийн төслийг дагаж нэмэлт, өөрчлөлт оруулах хуулийн төслүүд, 2017 он, БОАЖЯ
9.“Төрийн албан хаагчийн албан тушаалын цалингийн сүлжээ, шатлал тогтоох тухай” Засгийн газрын 2014 оны 332 дугаар тогтоол;

10.“Зардлын норматив, нийтлэг жишиг батлах тухай” Засгийн газрын 2002 оны 120 дугаар тогтоол.

11.“Үндэсний хорооны бүрэлдэхүүн, ажиллах журам шинэчлэн батлах тухай” Монгол Улсын Ерөнхий сайдын 2014 оны 151 дүгээр захирамж;

12.“Журам батлах тухай” Байгаль орчин, ногоон хөгжлийн сайдын 2014 оны А-181 дүгээр тушаал;
Вэб:

1.http://www.mne.mn; 

2.http://www.usip.mn;     

           3.http://www.agaar.mn;
           4.http://aprd.ub.gov.mn.
� Засгийн газрын тусгай сангийн тухай хуульд нэмэлт оруулах тухай, Агаарын бохирдлын төлбөрийн тухай хуульд өөрчлөлт оруулах тухай хуулийн төсөл. 


� Засгийн газрын 2016 оны 59 дүгээр тогтоолын 5.1.2-т заасан “иргэнд үүсэх зардал”









